
lan nata kuru.

34. Nata salor Gangga sami tekeng utara, pada yasa sira tumurun, ametaken danuh, wiji tan sida ngangkati, prapta sri Gandara nata, tandruh ring wak tuwi sampun, milu asasraman, anglengser tangkising wangsit, milu ancod-ancodan, minggek mingser agulu wangsul.

35. Sahana sagata ngancit punang sara, dening kasurobing kayun, ambeka ngantun-antun, kan sara tan ginggang kincit, teher sarat denia nangkat, busanania meh lungsur, tinggar prana nira, magasiak watek ratu sami, sang Sakuni esinmerang, namet wastra nira kapalayu.

36. Ri telasikang para ratu sami tan pralangga, sang Kresna mangke kawuwus, Aladara prabu, iniringing yadupati, praya milu nyewambara, janardana sira nulu, purwan sang mayoga, gatraning Pandawa kalih, wawang sira arong Karna, ling Kresna Bima Arjuna iku.

37. Rikan sabda Harimurti tambakana, sakweh ikang ratu yadu, tan wineh ya milu, pan tan karmania sang dewi, kaka daweg pamuliha, tan yogiangke karia nunggu, awas para mata, gatrania asmita sengit, alayuda masinggaha, yayi yadu pareng dan pamantuka.

38. Ri walih sang Harimurti Baladewa, iniring de watek yadu, yadnya meh tan puput, tilikulwan sanghyang Kawi, Drestadiumna awacana, singgih dewa samian prabu, pan tan sida karia, mangke siapa sida amrih, ywadin bina samanta nata, sasing labda weh ariningsun.

39. Nging kita sama aywa sangit aywa gila, nawia pun tan karmaratu, resi Domia wuwus, duh bapa Pancala pati, yan yogiana kiring gang, milu ring yadnya sang prabu, Drestadiumena ngucap, singgih wenang sadnya resi, mung sampun kula pandita, yeki sara durmitanipun.



Durma

1. Mangkana atur sirang Drestadiumna, resi Domia wawang

